
Xaqaaga xuquuqda

(Your right to rights)

Xeerka qoraalka Fiktooriya 

ee Xuquuqda Aadanaha iyo 

Masuuliyaadka 

Somali



Waa maxay xeerka qoraalk ah ee Xuquuqda 
Aadanaha iyo Masuuliyaadku?

Xeerka qoraalka ah ee Xuquuqda iyo Masuuliyaadku 

waa qaanuun ku muujinaya xoriyadeena, xuquuqdeena 

iyo masuuliyaadkeena isku hal dukuminti.

Xeerka qoraalka ahi wuxuu ku khasbayaa Dawlada iyo 

xukuumada iyo masuuliyiinta kale inay xil iska saaraan 

marka qaanuunka la samaynayo, la dhigayo barnaamij 

lana bixinayo adeeg.

Sidee xeerka qoraalka ahi u shaqaynayaa?

Xeerka qoraalku xuquuq aadami, xoriyad iyo 

masuuliyaad la isku raacsan yahay oo uu ilaaliyo 

sharcigu. Qaybaha dawlada iyo xubnaha dadweynaha 

waa inay ilaaliyaan xuquuqdaan. 

Sida xeerka qoraalka ahi sheegayo barnaamijka wax-

qabad iyo qaanuunadu waa ku xisaabtamaan xuquuqda 

aadanaha iyo dadka u shaqeeya xukuumadana waxaa 

waajib ku ah inay ilaaliyaan xuquuqda aadanaha sidaas 

darteed xubnaha bulshada loola dhaqmi maayo si xun.

Waxaa loo baahan yahay qaanuuno cusub oo la 

jaan qaadi kara xuquuqda aadanaha. Xaalladaha 

aan badanaa dhicin oo qaanuunku aanu daboolayn 

mustawaha xuquuqda aadanaha xukuumada maalintaas 

waxaa laga filayaa insy sharaxdo sida iyo sababta. 

Xaallada gaara, baarlamaanka ayaa laga yaabaa inuu 

sameeyo qaanuun aan ilaalin xuquuqda aadanaha. 

Laga bilaabo 1da Janaayo 2008, Maxkamada waxay 

bixin kartaa Baaqa Aan-u-Dhigmin (Declaration of 

Incompatibility) oo uga baahan Xukuumada inay dib 

u eegto shuruucda laakiin ma laha awooda ay ku tirto 

sharci. Baarlamaanka ayaa leh goáanka ugu dambeeya 

wixii laga oranayo qaanuunada ka jiraya Fiktooriya.

Waa maxay doorka Fursadaha U-sinaanta ee 
Fiktooriya iyo Guddiga Xuquuqda Aadanha?

Sida xeerka qoraalka waafqasan, Fursadaha U-

sinaanta ee Fiktooriya iyo Guddiga Xuquuqda 

Aadanha (oo horay loogu yiqiin Guddiga U-sinaanta 

Fursadaha ee Fiktooriya) ayaa leh dhowr qodob oo 

masuuliyaad siyaada ah. Guddiga doorkiisu waa:

•  xaqiijinta in dadka reer Fiktooriya fahmaan difaacida 

xuquuqdooda aadanaha iyo waajibaadka

•  bixinta qiimayn madaxbanaan wixii ku saabsan sida 

Dawladu iyo xukuumada maxaliga ahi u raacaan 

xeerka qoraalka ah

Guddigu waxay sii wadi doonaan masuuliyaadkeeda 

jira, kuwaas oo ay ku jiraan:

•  xalinta dawcwooyinka takooridaa, dhibta la xiriirta 

faraxumaynta, iyo ceebayn la xiriirta iyo diinta iyo 

sinjiyda iyadoo lagu bixnayo habkeeda madaxa 

banaan, aana cidna raacsanayn

•  u sheegida dadka reer Fiktooriya wixii ku saabsan 

u sinanata fursadaha iyo qaanuunta ku diinta iyo 

jinsiyada

Xuquuqdee ku jirta?

Aqoonsiga iyo sinaanta sharciga hortiisa

Dadku xaq ayey u leeyihiin aqoonsiga 

sharciga hortiisa.

Dadku waxay xaq u leeyihiin inay ku raaxaystaan 

xuquuqdooda aadaninimo takoorid la’aan. 

Dadku waxay xaq u leeyihiin sinaan sharciga hortiisa 

iyo in sharcigu u ilaaliyo si siman takoorid la’aan. 

Talaabooyinka la qaaday si lagu caawimo dadka aan 

fursada hellin takoorid darteed ma noqonayso takoorid 

sharci daro ah xeerka hortiisa.

Xaqa noolaanshaha 

Qof walbaa wuxuu xaq u leeyahay nolol iyo in aan si 

ula kac ah loogu diidin nolol.

Ka difaacida jirdilka iyo xaasidnimada, bini-

aadanimada ka baxsan ama ula dhaqmid si 

liidid ah 

Waa in aan qofna la jirdilin, loola dhaqmin ama 

ciqaabin si xaasidnimo ah, bini-aadanimada ka baxsan 

ama si hoos u dhigid ah, ama aan lagu samayn tijaabo 

cilmiga ama ama caafimaadka la xiriirta ama loola 

tacaalin, isagoo aan laga hellin raalinimo buuxda ama 

aan si xornimo ah loogu sheegin.

Ka xoraynta shaqo khasab ah

Maaha in qofna lagu hayo adoonsi ama madiidnimo. 

Waa in aan qofna lagu khasbin inuu qabto shaqo 

khasab ah, aan ka ahayn shaqo ama adeeg 

maxkamadi xakuntay, iyadoo lagu jiro xaallada degdeg 

ah; ama iyadoo qayb ka ah waajibaadka madaniga ah.

Xoriyad u socodka 

Dadku waxay xaq u leeyihiin inay soo galaan ama ka 

baxaan Fiktooriya, inay ku dhex gudaheeda socdaan 

si xor ah, si xor ahna u doortaan meeshay ku noolaan 

lahaayeen.

Barayfasiga iyo sumcada 

Qofku wuxuu xaq u leeyahay in aan barayfasiga 

qofeed, qoys, guri ama khabaar isweydaarsi si sharci 

daro ah loo faragashan iyo xuquuqda ah in aan 

sumcadiisa loo weerarin si sharci daro ah. 

Xoriyada fekerka, damiirka, diinta iyo caqiidada

Dadku waxay xaq u leeyihiin xoriyada fekerka, 

damiirka iyo diinta. Tan waxaa ku jirta xoriyada 

doorashada diinta ama caqiidada, iyo xoriyada qof ku 

muujiyo diintiisa si shakhsi ah ama iyadoo qofku qayb 

ka yahay bulshada iyo dadweynaha ama mid gaara.

Maaha in qofka lagu handadu ama loo xanibo hab 

xadadaya xoriyadiisa si uu u doorto diin ama u 

muujiyo diinta. 



Xoriyada aragti dhiibashada

Dadku waxay xaq u leeyihiin inay aragtidooda dhiibtaan 

oo aan lagu faragelin.

Dadku waxay xaq u leeyihiin xoriyada ay ku muujin 

karaan aragtidooda taas oo ay ku jirto xuquuqda 

lagu raadiyo, lagu hello laguna gudbiyo macluumaad 

iyo fikrado aan ka ahayn marka si macquulla loogu 

baahdo xanibaad sharci si loo ixtiraamo xuquuqda iyo 

sumcada dadka kaleeto ama ilaalinta amniga qaranka, 

kala dambaynta dadweynaha, caafimaadka guud ama 

niyada dadweynaha. 

Isu-imaansho aan rabshad lahayn iyo 

xoriyada jimciyada

Dadku waxay xaq u leeyihiin inay isugu soo ururaan 

si nabad ah.

Dadku waxay xaq u leeyihiin inay si xor ah ula 

macaamilaan kuwa kale loona sameeyo ururo shaqaale.

Ilaalinta qoyska iyo carruurta

Qoysaska, oo ah unug kooxeed asaasi ah ee 

mujtamaca, waxay xaq u leeyihiin in bulshada iyo 

qaranku ilaaliyaan.

Carruurtu waxay xaq u leeyihiin difaacaas marba 

hadduu yahay waxa ugu sarreeya oo ay rabaan, 

iyadoo aan takooridi ku jirin.

Ka qayb qaadashada nolosha dadweynaha

Qof walbaa wuxuu xaq u leeyahay inuu ka 

qaybqaato arrimaha bulshada.

Qof walba oo awoodaa wuxuu xaq u leeyahay inuu cod 

bixiyo lana doorto qabana karo adeega dadweynaha 

ee Fiktoriya iyo xafiis dadweyne. 

Xuquuqda dhaqan

Dadka leh dhaqan, diin, jinsiyad ama luqad gaara waxay 

gar u leeyihiin xaqa ay ugu raaxaystaan dhaqankooda, 

sheegtaan diintooda kuna dhaqmaan isticmaalaana 

luqadooda. Dadka Aboriginiska ahi ah waxay xaq 

u leeyihiin inay ku raaxaystaan cida ay yihiin iyo 

dhaqankooda. Waxay xaq u leeyihiin inay haystaan 

luqadooda, ilaalinyaan xiriirka qaraabanimo iyo xiriirka 

caqiido iyo dhulka iyo malka xiriirka ay la leeyihiin, iyo 

xiriirka asaliga ah ee ay leeyihiin biyaha iyo khayraadka 

kale sida waafaqsan sharciyada iyo caadooyinka dhulka. 

Xuquuqda hantida

Waa in aan qofna laga qaadin lahaanshaha hantida 

marka laga saaro sida sharcigu ogol yahay.

Xuquuqda madaxbanaanida iyo amaanka

Qof walbaa wuxuu xaq u leeyahay madaxbanaani 

iyo amaan.

Maaha in qof la xiro ama la hayo sabab la’aan.

Maaha in qof laga qaado madaxbanaanidiisa, haddii 

aanay sharciga waafaqsanayn, sharciguna ogol yahay. 

Qofka la xiro ama la hayo waa in loo sheegaa waqtiga 

xirida ama haynta iyo sababta xirigiisa ama hayntiisa isla 

markaana degdeg loola socodsiiyaa dacwada loo haysto.

Qofka la xiray ama loo haysto dembi waa in degdeg 

loo hor keenaa maxkamada laguna soo oogaa dacwo 

muddo macquulla dhexdeed ka dib marka la xiro ama la 

qabto. Haddii aanay sidaas ahayn, waxaa waajib ah in 

la sii daayo. 

Qofka maxkamada sugaya waa in aan la iska xirin. 

Sii-dayntiisa waxaa laga yaabaa in lagu xiro damaanad 

si uu ugu soo noqdo qaadida dacwada ama heer kale 

oo dacwad loo qaadayo. 

Qof kasta oo looga qaado madaxbanaanida xarig 

ama hayn wuxuu mudan yahay inuu u ugu dacwoodo 

maxkamada amar khuseeya sharcinimada xarigiisa. 

Maxkamadu waa inay go’aan ka gaartaa dalabka iyadoo 

aan la daahin amartaana in lana sii daaya qofka hadday 

ogaato in xarigu sharci daro ahaa. 

Maaha in qofna la xiro sababtoo ah wuxuu awoodi kari 

waayey gudashada waajibaadkii heshiiska.

Ula dhaqmida si bini-aadanimo ku jirto marka qofka 

laga qaado madaxbanaanida 

Dadka laga qaado madaxbanaanida waa in loola 

dhaqmaa si bini-aadanimo ku jirto iyo iyadoo la 

ixtiraamayo sharaftooda lama taabtaanka ah. 

Qofka la soo eedeeyey oo la xiray waa in laga soocaa 

kuwa dembiga lagu hellay, markay macquul tahay. 

Qofka la soo eedeeyey oo la hayo waa in loola dhaqmaa 

hab ku haboon qof aan weli dembi lagu hellin.

Carruurta dembiga loo haysto

Ilma la soo eedeeyey ama ilma lagu hayo dacwad la’aan 

waa in laga soocaa dhamaan dadka la hayo oo waaweyn.

Ilmaha la soo eedeeyey waa in sida ugu dhaqsaha badan 

loo maxkamadeeyaa.

Ilmaha dembiga lagu hellay waa in loola dhaqmaa hab 

ku haboon da’da ilmaha.

Dhegaysi xaq ah

Qofku wuxuu xaq u leeyahay in dacwada lagu soo 

eedeeyo, xuquuqda iyo waajibaadkana sharcigu 

aqoonsanadaa, taas oo ay go’aamiso maxkamad aan 

dhinacna raacsanayn oo madax banaan, aqoon leh, 

ama taraybuunal ka dib marka si xaq ah loogu dhegaysto 

maxkamad dadka u furan. 

Maxkamad iyo taraybunal ayaa laga yaabaa inay u diidaan 

warbaahinta iyo dadweynaha dhamaan ama qayb ka 

mid ah dhegaysiga haddii sidaas in la sameeyo sharcigu 

ogolaado.

Dhamaan xukumada iyo go’aanada ay sameeyaan 

maxkamada ama taraybunal ee habka dembiyeed ama 

madani ah waxaa waajiba in laga dhigo mid dadweynuhu 

ogyahay haddii tani aanay ahayn danta guud oo ilmaha 

ama sharcigu aanu ogolayn sida waafaqsan xeerka.

Xuquuqda qaadida dembiga 

Qof lagu soo eedeeyey gaf dembiyeed wuxuu 

xaq u leeyahya in loo arko dembi laawe ilaa lagu 

cadeeyo dembiga sida sharciga waafaqsan.

Qofka lagu soo eeyey dembiga wuxuu xaq 

u leeyhahy in aan la takoorin iyo ugu yaraan 

ballanqaadyada soo socda:

(a)  in degdeg loogu sheego faahfaahinta 

dabeecada dacwada luqad, ama hadday 

muhiim tahay, nooc isgaarsiin ah oo qofku ku 

hadli karo ama fahmi karo; iyo 

(b)  inuu hello waqti ku haboon iyo tas-hiilaad uu 

ku diyaariyo qofku difaaciisa uuna la xiriiro 

garyaqaan ama la taliye qofkaasi doortay; iyo 

(c)   in loo maxkamadeeyo si ka baxsan daahida aan 

macquul ahayn; iyo 

(d)   in loo maxkamadeeyo qofka, loona daafaco 

isaga ama iyada shakhsiyan iyadoo la siinayo 

kaalmo sharci oo qofku doorto ama, haddii 

qofku mudan yahay, caawimo sharci oo ay 

bixisay Victoria Legal Aid; iyo

(e)  in loo sheego, haddii aanu haysan caawimo 

sharci, wixii ku saabsan xaqa, haddii qofku 

mudan yahay, caawimo sharci; iyo

(f)  inuu hello gargaar sharci haddii danta 

cadaaladu ku jirto, iyadoo aan wax lacag 

ah looga baahnayn qofka la soo eedeeyey 

haddii aanu haysan wax lacag ah oo lagu 

bixiyo caawimada; iyo 

(g)   in la imtixaano, ama la imtixaanay, 

markhaantiyada qofka lidka ku ah, 

haddii aan sharcigu wax kale oran; iyo 

(h)  in la hello imaanshaha iyo joogitaanka 

markhaantiga magaciisa ku hadlaya isla 

sida kuwa uu keenay ciqaab mariyuhu; iyo

(i)   in la hello mutarjum lacag la’aana haddii qofku 

aanu fahmi karin ama ku hadlin Ingiriiska; iyo 

(j)   in la hello caawima lacag la’aana wixii lagu wada 

xiriiri lahaa iyo teknoolojiga haddii qofku qabo 

dhibaato wada-xiriir ama dhibaato hadal taas 

oo u baahan caawimo; iyo 

(k)   in aan lagu khasbin inuu ku markhaanti kaco 

qofku naftiisa ama qirto dembi. Qofka lagu 

soo eedeeyey gaf dembiyeed wuxuu xaq u 

leeyahay hab xisaabta ku daraya qofka da’diisa 

iyo iyo rabitaanka kor loogu qaadayo dhaqan 

celinta ilmaha. Qogf kasta oo dembi lagu soo 

eedeeyey wuxuu xaq u leeyahy in xukumadiisa 

iyo xarigiisa ay dib u eegto maxkamad sarre 

sida sharciga waafaqsan.

Xuquuqda qofka aan lagu maxkamadayn karin ama 

lagu ciqaabi karin mar ka badan

Maaha qofka in lagu maxkamadeeyo ama lagu ciqaabo 

dembi horay loogu ciqaabay ama lagu waayey.

Soo bandhigida sharciga dembiga

Maaha in qofka lagu hello dembi wax uu ku kacay 

oo markaas sharci ahaa dartiis.

Maaha in lagu ciqaabo qofna gaf dembi oo ka weyn 

ciqaabta loo cuskaday gafka waqtigii la galay.

Haddii ciqaabta la yareeyey qofku markuu dembiga 

galay ka dib, qofku waa inuu xaq u yeeshaa ciqaab 

hoos loo dhigay. 

Maxkamad saarida iyo ciqaabta qof ee wixii ficila ama 

ka tigeda taas oo ahayd gaf sida waafaqsan sharqciga 

caalamka waqtigii la galay, ma khusaynayo sharcigu.


